
A editorial Toxosoutos 
vén de publicar O fenóme-
no cultural da fascinoloxía, 
obra de Milagros Torrado 
Cespón, onde a autora reali-
za un achegamento ao mal 
de ollo, desta volta estable-
cendo paralelismos e se-
mellanzas entre as formas 
de consideralo que apare-
cen en Galicia con esoutras 
dos pobos celtas das Illas 
Británicas. 

Partindo dunha defini-
ción do fenómeno como 
“un ollar que pode causar 
dano a unha persoa ou 
obxecto motivado funda-
mentalmente 
pola envexa 
e que pode 
ser curado 
m e d i a n t e  
certos ri-
tuais”, Torra-
do Cespón 
preséntanos 
unha obra 
con dúas 
partes clara-
mente dife-
renciadas: 
os primeiros 
c a p í t u l o s  
preséntanse 
como expli-
cativos, e ne-
les preténde-
se artellar 
unha teoría 
que sexa 
quen de ex-
plicar o mal 
de ollo des-
de unha 
perspectiva ra-
cional, dando conta 
da orixe e fundamentos psi-

colóxicos que motivaron a 
aparición e a perdurabili-
dade desta crenza no deco-
rrer do tempo; mentres que 
os últimos apartados pre-
tenden ser etnográficos e 
dar conta de exemplos 

concre-

tos de detección do mal, 
profilaxe e curación pre-
sentes en Galicia, Escocia, 
Irlanda, Inglaterra e Gales. 

En relación á primeira 
parte, a autora propón a 
chamada Teoría Solar co-
ma orixe da crenza, consi-

derando os an-
tigos cultos so-
lares da India e 
o Próximo 
Oriente como 
inicio de tal fe-
nómeno: o Sol,l 
considerado 
divino, pasou a 
ser un ser temi-
ble e de aí se 
convertiría no 
causante do 
mal de ollo. Para 
moitos supersti-
ción, para ou-
tros realidade, a 
obra avoga por 
ofrecer unha ex-
plicación psico-
loxicista: mal de 
ollo como alivio 
do noso sub-
consciente para 
xustificar os ma-
les non explica-
bles e ao mesmo 
tempo represión 

social da envexa 

que xera entre os indivi-
duos a vida en sociedade. 

Na segunda parte 
amósasenos un corpus de 
exemplos sobre tratamen-
tos, diagnósticos, esconxu-
ros e métodos de curación 
que dan conta de crenzas 
concretas que aínda pervi-
ven hoxe: amuletos coma a 
figa ou os cornos da vaca-
loura; a utilización de auga, 
lume, o número tres, certas 
plantas e metais como ele-
mentos purificadores; e un-
ha boa colleita de trata-
mentos para eliminar tanto 
este mal como outro moi 
semellante que é o mal do 
aire. Sen esquecer o papel 
do cristianismo e a súa 
adaptación das vellas cren-
zas pagás ás formas e mo-
dos de obras que a nova re-
lixión propuña. Así, ato-
pámonos como un fenó-
meno alleo en orixe ao cris-
tianismo remate curándose 
mellor a mans de mulleres 
chamadas María e que un-
ha boa medida de protec-
ción sexa levar enriba, por 
exemplo, un anaco da casu-
lla dun crego. 

Todo isto, completado 
cun ollar á mitoloxía clási-
ca e a literatura dos pobos 
británicos onde aparece o 
mesmo fenómeno. En defi-
nitiva, unha procura de re-
collida de datos co fin de 
facelos perdurar na memo-
ria colectiva. 
TORRADO CESPÓN, 
Milagros, O fenómeno 
cultual da fascinoloxía, Ed. 
Toxosoutos, Noia, 2010,  
PVP.   13 €

Mal de ollo 
Achegamento á fascinoloxía  

dos pobos celtas 
 MARUXA GESTOSO ÁLVAREZ

Xulio López Valcárcel, poeta e crítico literario, 
vén de publicar en Laiovento Miguel González Gar-
cés, mineiro de luz, libro que, en esencia, é unha 
magnífica aproximación ao célebre, e ben celebra-
do, poeta coruñés (1918-1989). 

Partimos de que López Valcárcel é un bo coñe-
cedor da obra de González Garcés (a quen escol-
mou e sobre o que publicou diversos estudos), e de 
que como poeta que é, dálle ao seu traballo de in-
vestigación e crítica literaria unha dimensión máis 
cálida e acolledora do que podería ser o resultado 
dun labor puramente académico e formalista, sen 
que en absoluto se perda a perspectiva da obxecti-
vidade e o rigor na análise. Trátase, en definitiva, dun 
estudo humanista e reflexivo, exposto con sinxele-
za e claridade, e cinxido ao rigor exixible nunha 
obra deste tipo, en todos e cada un dos capítulos. 

Estes son tres fundamentalmente: O home, Mis-
celánea e Obra poética; e non faltan, como era de 
esperar, outros tres, sempre tan socorridos e de agra-
decer: a exhaustiva Bibliografía, de moita utilidade 
en case todos os casos, a Sinopse bibliográfica, que 
relaciona eventos persoais e históricos para favore-
cer a contextualización histórico-literaria, e o Índi-
ce onomástico, localizador básico no libro das per-
soas citadas. 

Pois ben, no primeiro dos capítulos, subdividido 
por López Valcárcel nos once trazos fundamentais 
con que pensou que mellor se podía definir, imos 
desde o marco cronolóxico e histórico da Coruña 
de principios de século, ata finalizar pola influencia 
de González Garcés nas novas xeracións, pasando 

polo retrato de neno, polo seu la-
bor como bibliotecario, polas 

súas relacións e os seus 
amigos, o seu epistola-

rio, etc. 
No segun-
do dos ca-
pítulos ex-
p ó ñ e n s e -
nos, como o 
seu nome 
indica, nun-
ha miscelá-
nea, os as-
pectos máis 
importantes 
da súa con-
for mación  
como per-
soa (a estéti-
ca como éti-
ca, a súa con-
cepción de 
Galicia, a súa 

relación coa pin-
tura…), e no terceiro 

analízanse as circunstán-
cias básicas ou fundamentais da 

súa obra poética (poeta en castelán, 
poeta bilingüe, poeta galego, a fantasía 

imaxinista (Bailada dos anxos), o soño e a memo-
ria (Nas faíscas do soño), a madurez literaria (Sede 
e luz), o seu testamento poético (Un home só na né-
boa), a súa esencia e o seu legado. 

Se ben ben os tres últimos capítulos son os espe-
rados, por necesarios en toda obra deste tipo, e 
cumpren abondo co rigor exixible, e se ben os 
dous primeiros enmarcan perfectamente á persoa 
e ao personaxe, sendo rigorosos, amenos e intere-
santísimos, o terceiro é sen dúbida de ningún xéne-
ro o máis prezado. Nel incardínanse o home e a 
obra con mestría, e chega o autor ao clímax do seu 
traballo, pois deixa aos lectores completamente dis-
postos, e nós animámolos, para poder mergullarse 
con seguridade na poesía de González Garcés, que 
para Álvaro Cunqueiro era “Diáfana, e por iso lumi-
nosa, e por estar tan cargada de luz, ollada escruta-
dora das máis secretas intimidades”. 
VALCÁRCEL, Xulio L. Miguel González Garcés, 
mineiro de luz, Ed. Laiovento, Santiago, 2010,  
PVP. 24 €

Os Soutomaior (1147-
1532) son unha das casas 
nobres máis influentes da 
historia galega. Entre os seus 
membros figuran persoeiros 
como Men Paes Sorredea, 
quen pobou o val do Souto, 
sobre o río Oitabén, conce-
sión real gañada pola súa 
participación na conquista 
de Almería en 1147; Rui 
Paes, quen foi Adiantado 
Maior de Galicia; Xoán Fer-
nandes (I), quen foi bispo de 
Tui e chegou a ser notario 
maior de Andalucía e 
chanceler da raíña 
María; Pedro Álva-
res (V), máis 
coñecido co-
mo Pedro Ma-
druga. Non obs-
tante, malia as 
diferenzas exis-
tentes entre es-
tes e outros per-
sonaxes, cóm-
pre recoñecer 
nos Soutomaior 
unha liñaxe uni-
da e posible-
mente vertebra-
da arredor do 
núcleo patrimo-
nial da familia 
(o señorío de 
Soutomaior), 
herdado polo 
primoxético, o 
que obrigaba ao 
restos das irmás ou 
dos irmáns, que obterían 
pequenas familias, a buscar 

fortuna ben como cabalei-
ros nas campañas andalusís 
ou no estamento eclesiásti-
co como bispos ou cóengos. 

Así mesmo, grazas ao se-
ñorío terrorial de Souto-
maior e ao dominio xuris-

diccional que exerceron 
sobre nume-

rosos coutos e terras, que lles 
proporcionaron cuantiosas 
cantidades de diñeiro, aínda 
que non constituísen unha 
liñaxe economicamente for-
te, os Soutomaior foron quen 
de ser un grupo familiar con 
notable influencia política 
na Galicia medieval; así, ao 
longo da súa historia fami-

liar, aínda case sem-
pre se manti-
veron ao ser-
vizo do rei e 
dos dous gran-
des señores ga-
legos: o arce-
bispo de San-
tiago e os con-
des de Trastá-
mara, gozaron 
da lealdade 
doutras impor-
tantes liñaxes ga-
legas, como os 
Andrade, Mosco-
so ou Bermúdez, 
alén do castelán 
conde Alba, que 
non foi apoio sufi-
ciente para lograr 
o perdón dos Reis 
Católicos para Pe-

dro Álvares V, quen 
durante a guerra suce-

sión se puxera da parte de 
Xoana no bando do rei por-
tugués Afonso V. Neste senti-
do, os Soutomaior foi unha li-
ñaxe marcada por claros pa-
tróns de comportamento: a 
lealdade ao rei, a prudencia 
que lles evita caer en riscos 
innecesarios e a agresivida-
de ou valentía no combate; 
cualidades das que gozaba 
Pedro Álvares V, aínda que o 
feito de ter estado no bando 
perdedor fixo que a súa bio-
grafía, tan próxima ao ideal 
do bo cabaleiro medieval, se 
convertese na biografía dun 
bandido. 

Non obstante, se impor-
tante foi a súa actividade mi-
litar, non menos importante 
foron outras actividades, co-
mo o patrocinio artístico, so-
bre todo eclesiástico e o re-
lacionado coa perpetua-
ción da memoria da liñaxe 
(sepulcros, sartegos, escudos 
de armas..). Así mesmo, a di-
ferenza doutras liñaxes, exis-
ten evidencias de que os 
Soutomaior non trataron 
con crueldade ao seus ser-
vos. 

Eís os principais sinais de 
identidade da liñaxe dos 
Soutomaior expostos polo 
historiador Suso Vila no libro 
A casa de Soutomaior (1147-
1532). 
VILA, Suso, A casa de 
Soutomaior (1147-1532), Ed. 
Toxosoutos, Noia, 2010,  
PVP.  21 €

